
ᑐᓴᒐᒃᓴᖅ 

ᒪᓕᒐᓕᐅᖅᑎᑦ ᓴᖅᑭᑦᑎᕗᑦ ᓄᑖᕐᒥᒃ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ 

  ᐃᖃᓗᒃᑑᑦᑎᐊᖅ, ᓄᓇᕗᑦ (ᒪᐃ 22, 2001) - ᒐᕙᒪᒃᑯᑦ ᒪᓕᒐᓕᐅᕐᕕᖓᓐᓂ ᓯᕗᓕᖅᑎᒋᔭᐅᔪᖅ, ᑭᐅᓪᕙᓐ 
ᐃᖕ, ᐅᓪᓗᒥ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖅᑲᐅᔪᖅ ᓄᓇᕘᒥ ᓴᓇᐅᒐᕐᒥᒃ ᐱᖁᔭᕐᔪᐊᕐᒥᒃ, ᐊᑐᖅᑕᐅᖃᑦᑕᕐᓂᐊᖅᑐᒥᒃ 
ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒥᒃ ᐱᓕᕆᐊᖃᓕᕌᖓᑕ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ. 

ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐋᖅᑭᒃᑕᐅᓕᓚᐅᖅᑐᖅ ᒫᓐᓇ ᐊᑐᖅᑕᐅᔪᑦ ᐱᖁᔭᕐᔪᐊᑦ 
ᕿᒥᕐᕈᓇᒃᑕᐅᑦᑎᐊᓚᐅᖅᖢᑎᒃ ᓄᓇᕘᒥ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᑲᒥᓴᓇᕆᔭᐅᔪᒧᑦ, ᕌᐳᑦ ᔅᑖᓐᐱᐅᕆᒧᑦ. ᒥᔅᑐ 
ᔅᑖᓐᐱᐅᕆᐅᑉ ᐅᓂᒃᑳᓕᐊᖏᑦ ᑕᐃᒎᓯᓖᑦ, ᐱᖅᑯᓯᖃᕐᓂᖅ ᓱᓕᔪᒥᒃ ᐊᒡᕕᐊᕈᑎᖃᙱᓪᓗᓂ, ᐅᓪᓗᒥ ᓴᖅᑭᑕᐅᖅᑲᐅᔪᑦ 
ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ, ᑲᕙᓐ ᐅᐳᕋᐃᔭᓐᒧᑦ. 

ᑭᐅᓪᕙᓐ ᐃᖕ ᐅᖃᖅᑲᐅᔪᖅ "ᓂᕈᐊᖅᑕᐅᓯᒪᔪᑦ ᑕᖅᑲᒃᑯᓄᖓ ᐱᐅᓂᖅᐹᖑᓇᔭᖅᑐᓂᒃ 
ᓯᕗᓪᓕᐅᔾᔨᓯᒪᖅᑳᖏᓐᓇᕆᐊᓖᑦ, ᐃᒻᒥᒧᑦ ᖁᕝᕙᖅᐹᓪᓕᐅᑎᒃᓴᐃᑦ ᑭᖑᓪᓕᐅᑎᓯᒪᓗᓂᒋᑦ. ᒪᓕᒐᓕᐅᖅᑎᐅᖃᑕᐅᔪᑦ 
ᑕᒪᑐᒥᖓ ᓯᕗᓪᓕᐅᔾᔨᓯᒪᓪᓚᕆᒃᑐᑦ." 

ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓄᑖᖑᓂᐊᖅᑐᖅ, ᐃᒻᒥᒃᑰᕐᓗᓂᓗ ᐱᖁᔭᕐᔪᐊᖑᓂᐊᖅᖢᓂ, ᐊᐅᓚᑦᑎᔾᔪᑕᐅᓗᓂᓗ 
ᐃᒻᒥᒧᑦ ᐊᒡᕕᐊᕈᑎᒋᔭᐅᑐᐃᓐᓇᕆᐊᓕᖕᓂᒃ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ. ᑖᒃᑯᐊ ᓄᑖᑦ ᐱᖁᔭᕐᔪᐊᑦ 
ᐃᓇᖐᓂᐊᖅᑐᑦ ᒪᓕᒐᓕᐅᕐᕕᖕᒥ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᑦᑕ ᐱᖁᔭᕐᔪᐊᖏᑦᑕ ᐃᓚᕈᓯᐊ 111 ᐃᓗᐊᓃᑦᑐᓂᒃ. 
ᑖᓐᓇ ᒫᓐᓇ ᐃᒻᒥᒧᑦ ᐊᑲᐅᙱᓕᐅᕈᑎᖃᕐᓂᕐᒧᑦ ᑲᒥᓴᓇᕆᔭᐅᔪᖅ ᓄᑖᒥᒃ ᑕᐃᒎᓯᖅᑖᖅᑎᑕᐅᓂᐊᖅᑐᖅ, 
ᑕᐃᔭᐅᖃᑦᑕᖔᓕᕐᓗᓂ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᒥᒃ, ᑖᒃᑯᐊ ᐱᖁᔭᕐᔪᐊᑦ ᐊᑐᓕᖅᑎᑕᐅᓯᒋᐊᖅᐸᑕ. 

ᒪᐃ 2000-ᐅᑎᓪᓗᒍ, ᒪᓕᒐᓕᐅᖅᑏᑦ ᐊᑎᓕᐅᕆᓚᐅᖅᓯᒪᔪᑦ ᒪᓕᒐᓕᐅᖅᑎᐅᓂᕐᒥᖕᓄᑦ ᐊᖏᖅᓯᒪᔭᕐᒥᖕᓂᒃ. ᑖᒃᑯᓇᓂ 
ᐊᖏᖅᓯᒪᔭᖏᑦᑕ ᐃᓗᐊᓂ ᐅᖃᖅᓯᒪᔪᖅᑕᖃᖅᑐᖅ ᐃᒫᒃ: "ᖃᐅᔨᒪᑐᐃᓐᓇᕐᓂᐊᙱᓚᖓ ᐱᒋᐊᕈᑕᐅᔪᓂᒃ 
ᓱᓕᙱᑦᑐᓂᒃ, ᐅᕝᕙᓘᓐᓃᑦ ᐊᑐᕐᓂᕐᓗᒡᓗᒋᑦ ᓂᕈᐊᖅᑕᐅᓯᒪᓂᒃᑯᑦ ᖃᐅᔨᔭᒃᑲ ᐅᕙᓐᓂᒃ ᒪᑭᑎᒃᑲᓐᓂᕋᓱᒡᓗᖓ."  

ᕼᐊᓐᑐ ᑐᑐ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᒋᔭᐅᔪᖅ ᐊᒻᒪᓗ ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔩᑦ ᑲᑎᒪᔨᖏᓐᓄᑦ 
ᐃᓚᒋᔭᐅᖃᑕᐅᔪᖅ ᐃᒪᐃᓕᓚᐅᖅᑐᖅ, "ᒪᓕᒐᓕᐅᖅᑎᓕᒫᑦ ᑖᔅᓱᒪ ᒪᓕᒐᒃᓴᐅᑉ ᐃᓗᓕᖏᓐᓄᑦ 
ᐃᓗᓪᓕᖅᓱᐃᖃᑕᐅᔪᐃᓐᓇᐅᓚᐅᖅᑐᑦ. ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐃᓇᖐᓂᐊᖅᑐᖅ ᒫᓐᓇ 
ᐊᑐᖅᑕᕋᓗᐊᑦᑎᓐᓂᒃ ᓄᑖᖔᕐᓂᒃ ᐱᖁᔭᕐᔪᐊᖅᑕᖃᕐᓂᐊᓕᕐᒪᑦ ᐅᓪᓗᒥᒧᑦ ᐊᖑᒻᒪᑎᓂᖅᓴᐅᔪᓂᒃ, ᐃᓗᓕᖃᐅᕐᓂᖅᓴᓂᒃ 
ᐊᒻᒪᓗ ᐅᓄᖅᑐᓂᒃ ᐱᒻᒪᕆᐅᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓗᓕᖃᖃᓯᐅᔾᔨᓯᒪᔪᓂᒃ."  

ᒥᓂᔅᑕ ᐃᖕ ᖁᔭᓕᓚᐅᖅᑐᖅ ᕌᐳᑦ ᔅᑖᓐᐱᐅᕆᒥᒃ ᐃᖅᑲᓇᐃᔭᑦᑎᐊᖅᑐᐊᓘᓚᐅᕐᒪᑦ ᐊᒻᒪᓗ ᐊᑐᓕᖁᔭᓕᐅᕈᓐᓇᓚᐅᕐᒪᑦ 
ᓄᑖᒥᒃ ᐱᖁᔭᕐᔪᐊᕐᒥᒃ ᓴᖅᑭᑦᑎᔪᒪᓪᓗᓂ. "ᐃᖅᑲᓇᐃᔭᑦᑎᐊᕐᓂᖓᓄᑦ ᒐᕙᒪᖃᕐᕕᐅᔪᑦ ᐱᐅᓯᖏᓐᓂᒃ 
ᐃᓱᒪᒃᓴᖅᓯᐅᕈᑎᖃᓚᐅᖅᑳᖅᖢᑕ, ᐋᖅᑭᒃᑲᓐᓂᖅᖢᑎᒃᑯᑦ ᓄᓇᕘᒧᑦ ᐃᓕᖅᑭᖔᖅᖢᑎᒃᑯᑦ ᑖᒃᑯᓂᖓ 
ᓴᖅᑭᑦᑎᔪᓐᓇᖅᓯᓯᒪᔪᒍᑦ." 

"ᑖᒃᑯᐊ ᓄᑖᑦ ᐱᖁᔭᕐᔪᐊᑦ ᓴᙱᓕᖅᑎᑦᑎᒃᑲᓐᓂᖅᓯᒪᔪᑦ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᐱᔾᔪᑎᓕᖕᓂᒃ 
ᐊᑕᐅᓯᐅᙱᑦᑐᒃᑯᑦ," ᒥᔅᑐ ᔅᑖᓐᐱᐅᕆ ᑕᐃᒪᐃᓕᓚᐅᖅᑐᖅ. "ᒐᕙᒪᖃᕐᕕᖃᖅᑐᑦ ᐊᒃᓱᕉᑎᖃᖅᐸᓪᓕᐊᑐᐃᓐᓇᓕᖅᑐᑦ 



ᓴᙱᓂᖅᓴᓂᒃ ᓯᕗᓕᖅᑏᑦ ᒪᑭᒪᑦᑎᐊᕈᑎᒃᓴᖏᓐᓂᒃ ᐱᖁᔭᕐᔪᐊᓂᒃ ᑕᑯᔪᒪᓂᕐᒥᖕᓂᒃ, ᑕᒻᒪᕐᓂᑐᐃᓐᓇᕐᒧᑦ 
ᓵᙵᑐᐃᓐᓇᙱᑦᑐᓂᒃ. ᑖᒃᑯᐊ ᓄᑖᑦ ᐱᖁᔭᕐᔪᐊᑦ ᓄᓇᕘᒥᐅᓂᒃ ᓯᕗᒡᒍᑕᖅᑎᑦᑎᔾᔪᑕᐅᓂᐊᖅᑐᑦ ᐅᓪᓗᒥ 
ᐃᓱᒪᖅᓱᕐᓂᕐᒥᒃ ᑐᙵᕕᓖᑦ ᑎᒥᙳᖅᑎᑕᐅᓯᒪᔪᑦ ᐱᔾᔪᑕᐅᑎᓪᓗᒋᑦ." 

ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᖃᓄᖅ ᐱᖏᐊᓚᐅᕐᒪᖔᖓᖏᓐᓄᑦ ᑐᑭᓯᒋᐊᕈᑏᑦ ᑖᒃᑯᓄᖓ ᐅᐃᒍᓕᖅᑕᐅᓯᒪᔪᑦ. 

ᐱᒋᐊᕐᓂᕆᓚᐅᖅᓯᒪᔭᖓ ᓄᓇᕘᑉ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅᑖᓵᖓ (ᑕᒪᕐᒥᒃ ᐅᖃᓕᒫᕐᓂᐊᕐᓗᒋᑦ ᒍᖁᓕᑕᕿ 
ᒍᖃᑭᓕᑕᖑᑎ ᖃᕆᑕᐅᔭᒃᑯᑦ ᑕᑯᒋᐊᕈᑏᑦ ᐊᑐᖅᑕᐅᒋᐊᖃᖅᐳᑦ) 

30 

 
ᑐᑭᓯᒋᐊᒃᑲᓐᓂᕐᕕᒃᓴᖅ ᐅᓇ: 

ᑐᓂ ᕉᔅ  
ᑐᓴᐅᒪᖃᑦᑕᐅᑎᓕᕆᔨ  
ᐅᖃᓘᑖ: 867 975 5106  
ᓱᑲᔪᒃᑯᑦ: 867 975 5190 

  

 


